
ANDIJON VILOYATIDA 
KAMBAG‘ALLIK DARAJASINI 
QISQARISHIGA TA‘SIR 
ETUVCHI KO‘RSATKICHLAR

Musaeva Ziyoda Allayarovna
PhD, Toshkent davlat iqtisodiyot universiteti,
Amaliy matematika kafedrasi katta o‘qituvchisi

Annotatsiуa: Maqolada bugungi kunda davlat tomonidan olib borilayotgan kambag‘allikni qisqartirish borasidagi imtiyozli 
islohotlar oilalarning doimiy daromad manbaini yaratish va kichik biznesni rivojlantirishning ilmiy asoslari, bu borada 
amalga oshirilayotgan islohotlar Andijon misolida yoritilgan.
Kalit so‘zlar: iqtisodiy o‘sish, qashshoqlik, aholining pul daromadlari, jamiyatning barqaror rivojlanishi, bandlik.

Abstraсt:	In	the	article,	the	preferential	reforms	to	reduce	poverty	carried	out	by	the	state	today,	the	scientific	basis	of	
creating a permanent source of income for families and the development of small business, the reforms implemented in 
this regard are highlighted on the example of Andijan.
Keу	words: economic growth, poverty, cash income of the population, sustainable development of society, employment.
Аннотация:	В	статье	на	примере	Андижана	освещены	льготные	реформы	по	сокращению	бедности,	проводимые	
государством	сегодня,	научные	основы	создания	постоянного	источника	дохода	семьи	и	развития	малого	биз-
неса,	реформы,	реализуемые	в	этом	направлении.
Ключевые	слова:	экономический	рост,	бедность,	денежные	доходы	населения,	устойчивое	развитие	общества,	
занятость.

K I R I S H
O‘zbekistonda aholining kam ta’minlangan qatlamining daromadlarini oshirish orqali kambag‘allik dara-

jasini kamaytirish bo‘yicha tizimli ishlar olib borilmoqda. Kam ta’minlangan aholini ma’lum bir transfertlardan 
tashqari kichik tadbirkorlikka jalb etish orqali ham daromadlarini oshirish ustuvor ahamiyat kasb etmoqda.

Ijtimoiy islohotlarda inson manfaatlari, ijtimoiy adolat tamoyillari ustuvordir. Shu boisdan ham aholining 
muayyan qatlami o‘rtasida kambag‘allik borligi tan olinib, uni qisqartirish bo‘yicha alohida tizim joriy qilindi. Bu 
tizim barcha tumanlar sharoitiga ko‘ra 5 ta toifaga ajratilib, tabaqalashgan yengilliklar berildi.

Har yili oilaviy tadbirkorlikka 13 trillion so‘m kredit va 1 trillion 500 milliard so‘m subsidiyalar ajratilyapti. “Ijti-
moiy himoya reyestri” orqali 2 million 300 ming muhtoj oila, xotin-qizlar, yolg‘iz keksalar va nogironligi bo‘lgan 
vatandoshlarimiz moddiy yordam bilan qamrab olindi.

Lekin, bu natijalar hali yetarli emas. Kambag‘allikni kamaytirish – bu aholida tadbirkorlik ruhini uyg‘otish, 
kasbga tayyorlash va ish o‘rinlarini ko‘paytirishga qaratilgan kompleks vazifadir.

M A V Z U  V A  A D A B I Y O T N I  T A H L I L  Q I L I S H
Qashshoqlik	 muammosi	 doimo	 ijtimoiy	 va	 falsafiy	 mulohazalar	 mavzusi	 bo‘lib	 kelgan.	 Qashshoqlikni	

kamaytirishga ta’sir etuvchi omillarni o‘rganish ko‘plab xorijiy olimlar tomonidan ilmiy tadqiq etilgan. Jumladan: 
xorijiy olimlaridan R. Adams, Lin, X. Bhanumurti, X. Mitra, Arndt Jeyms, MDH davlatlari olimlaridan N. V. Kova-
lenko,	O.	V.	Garatshuk,	V.	I.	Kusenko,	I.	Ansoff,	A.	L.	Gaponenko	va	boshqalar	nazariy	tadqiqotlar	olib	bordilar.	
O‘zbekistonlik iqtisodchi olimlardan R.Alimov, X.Maxmudov, K.P.Uzoqov, M.H.Abulqoshimov, T.M.Ahmedov, 
R.R.Hasanov, G.A.Alimova, I.S.Abdullayevlar O‘zbekiston Respublikasini ijtimoiy-iqtisodiy rivojlantirish, rivoj-
lantirish, uni qayta tiklash masalalari bo‘yicha ilmiy tadqiqotlar olib bordilar.

J.	Dostri	va	A.	Berg	oʻz	tadqiqotlarida	tengsizlikning	qisqarishi	iqtisodiy	oʻsish	davomiyligiga	taʼsir	qilishini,	
ular daromadlarni qayta taqsimlash iqtisodiy o‘sishga ijobiy ta’sir qilishini ilgari suradi.

Ilmiy tadqiqot jarayonida ilmiy abstraksiya, tahlil va sintez usullaridan samarali foydalanildi. Mavzuni 
o‘rganish jarayonida umumiy iqtisodiy usullar bilan bir qatorda ma’lumotlarni tizimlashtirishda taqqoslash, 
nazariy va amaliy materiallarni umumlashtirish, tizimli tahlil kabi maxsus yondashuvlardan foydalanildi.

T A H L I L  V A  N A T I J A L A R
Bugungi kunda kam ta’minlangan aholi va unga ta’sir etuvchi omillarni o‘rganish orqali ham mamlakatda 

kambag‘allikni qisqartish mumkin bo‘ladi. Ushbu paragrafda Andijon, Farg‘ona va Namangan viloyatlaridagi 
kam ta’minlangan aholi va unga ta’sir etuvchi omillarni ekonometrik tahlil qilish orqali viloyatlarida kam ta’min-
langan	aholini	kamaytirish	bo‘yicha	xulosalar	va	takliflar	ishlab	chiqiladi.	Buning	uchun	biz	ko‘p	omilli	ekono-
metrik modellar tuzib, ularni turli mezonlar orqali baholab, o‘rganilayotgan jarayonlarga mos kelishini tekshirb 
boramiz.

Ushbu	ko‘p	omilli	ekonometrik	modelda	natijviy	omil	bo‘lib	–	kam	ta’minlangan	aholi	soni,	nafar	(Y),	ta’sir	
etuvchi	omillar	esa	–	aholi	daromadlari,	ming	so‘m	(X1),	pensionerlar	soni,	nafar	(X2),	nafaqa	oluvchilar	soni	
(X3)	va	iste’mol	savatchasi	qiymati,	ming	(X4)	olindi.

Ko‘p omilli ekonometrik modelga kiritilayotgan omillarning o‘lchov birligi turlicha bo‘lganligi uchun ularni 
logarifmlaymiz va yagona o‘lchov birligiga keltirib olamiz.

Dastlab	Andijon	viloyatida	kam	ta’minlangan	aholi	va	unga	ta’sir	etuvchi	omillar	bo‘yicha	tavsifiy	statistika	
o‘tkazamiz	(1-jadval).	

1-jadval: Omillar bo‘yicha tavsiflovchi statistika
LNY LNX1 LNX2 LNX3 LNX4

Mean 2.636746 7.409825 12.48082 10.14938 11.84640
Median 2.660260 7.833561 12.46824 10.11265 11.69146
Maximum 3.100795 9.663151 12.74843 10.68801 13.15445
Minimum 2.066863 4.711297 12.18200 9.738259 10.56207
Std. Dev. 0.327742 1.583780 0.143572 0.269684 0.828073
Skewness -0.294644 -0.179155 0.085423 0.524896 0.041676
Kurtosis 1.798353 1.591335 2.684049 2.192454 1.767065
Jarque-Bera 1.716581 2.024693 0.123638 1.681102 1.463448
Probability 0.423886 0.363365 0.940053 0.431473 0.481079
Sum 60.64516 170.4260 287.0589 233.4356 272.4672
Sum Sq. Dev. 2.363127 55.18391 0.453487 1.600049 15.08552
Observations 23 23 23 23 23

Jadval	ma’lumotlaridan	har	bir	omilning	o‘rtacha	qiymati	(mean),	medianasi	(median),	maksimal	va	mini	mal	
qiymatlari	(maximum,	minimum)	qiymatlarini	ko‘rish	mumkin.	Bundan	tashqari	har	bir	omilning	standart	chet-
lanishi	 (std.	 dev.	 (Standart	Devation)	 –	 standart	 chetlanish	 koeffitsiyenti	 har	 bir	 o‘zgaruvchilarning	 o‘rtacha	
qiymatdan	qanchalik	chetlanganligini	ko‘rsatadi)	qiymatlari	keltirilgan.

Skewness	–	asimmetriya	 koeffitsiyenti	 bo‘lib,	 u	nolga	 teng	bo‘lsa	normal	 taqsimot	ekanligi	 hamda	 taq-
simotning	simmetrikligini	bildiradi.	Agar	bu	koeffitsiyent	0	dan	ancha	farq	qilsa,	u	holda	taqsimot	asimmetrik	
hisoblanadi	(ya’ni,	simmetrik	emas).	Agar	asimmetriya	koeffitsiyenti	0	dan	katta,	ya’ni	musbat	bo‘lsa,	u	holda	
o‘rganilayotgan	omil	bo‘yicha	normal	taqsimot	grafigi	o‘ng	tomonga	surilgan	bo‘ladi.	0	dan	kichik,	ya’ni	manfiy	
bo‘lsa,	u	o‘rganilayotgan	omil	bo‘yicha	normal	taqsimot	grafigi	chap	tomonga	surilgan	bo‘ladi.

Yuqorida keltirilgan 1-jadval ma’lumotlaridan shuni ko‘rish mumkinki, ko‘p omilli ekonometrik modelga kiriti-
ladigan lnY va lnX1	omillarining	asimmetriya	koeffitsiyentlari	manfiy	qiymatlar	qabul	qilgan	hamda	ushbu	omillar	
grafigining	“chap	do‘mi”	“o‘ng	do‘mi”	dan	uzunroq	ekanligini	ko‘rsatadi.	Qolgan	lnX2, lnX3 va lnX4 omilning asim-
metriya	koeffitsiyenti	musbat	qiymat	qabul	qilgan	va	ushbu	omil	grafigining	“o‘ng	do‘mi”	“chap	do‘mi”	uzunroq	
bo‘lgan.	Barcha	omillarning	taqsimot	funksiyalari	grafiklari	quyidagi	1-rasmda	keltirilgan.

1-rasmdan shuni ko‘rish mumkinki, ko‘p omilli ekonometrik modelga kiritiladigan barcha omillar normal taq-
simot	qonuniga	bo‘ysunar	ekan.	Normal	taqsimot	grafigining	nazariy	qiymatlaridan	omilarning	hisoblangan	taq-
simot	grafiklari	asimmetrik	holda	joylashgan,	ya’ni	surilgan.	Ushbu	surilishlar	asosan	o‘rganilayotgan	omillarni	
dinamikasidagi o‘zgarishlarni ko‘rsatadi. Ayrim yillarda ba’zi omillar keskin ortishga ega bo‘lgan bo‘lsa, ayrim-
larida o‘zgarishlar sezilarli darajada bo‘lmagan.

1-rasm: Omillarning taqsimot funkiyalari grafiklari

Andijon viloyatida kam ta’minlangan aholi soniga ta’sir etuvchi omillar bo‘yicha tuziladigan ko‘p omilli 
ekonometrik modelga omillarni tanlash uchun dastlab omillar o‘rtasida bog‘lanishlar mavjudligini tahlil qilish 
kerak. Buning uchun omillar o‘rtasida korrelyatsion tahlil o‘tkazamiz. Omillar o‘rtasida xususiy va juft korre-
lyatsiya	koeffitsiyentlarini	hisoblaymiz.	Omillar	o‘rtasida	xususiy	va	juft	korrelyatsiya	koeffitsiyentlari	matritsasi	
quyidagi 2-jadvalda keltirilgan.

2-jadval: Omillar o‘rtasida xususiy va juft korrelyatsiya koeffitsiyentlari matritsasi
Covariance Analysis: Ordinary
Date: 05/20/23 Time: 11:14
Sample: 2000 2022
Included observations: 23
Correlation
t-Statistic
Probability

LNY LNX1 LNX2 LNX3 LNX4 
LNY 1.000000

LNX1 -0.504356 1.000000
-2.676619 ----- 

0.0141 ----- 
LNX2 0.708580 0.535417 1.000000

1.977332 1.965519 ----- 
0.0339 0.5471 ----- 

LNX3 0.605024 0.485830 0.354072 1.000000
2.023023 1.318535 1.001389 ----- 

0.0418 0.7452 0.0000 ----- 
LNX4 0.529534 0.380838 0.588655 0.680590 1.000000

2.179689 1.070941 1.880384 2.722982 ----- 
0.0408 0.8520 0.5244 0.0861 ----- 

Yuqorida	keltirilgan	2-jadvaldan	ko‘rish	mumkinki,	xususiy	korrelyatsiya	koeffitsiyentlari	-	bu	natijaviy	omil	
(lnY)	va	unga	ta’sir	etuvchi	omillar	(lnXi)	o‘rtasidagi	bog‘lanishlar	zichligini	ko‘rsatadi.	Demak,	xususiy	korre-
lyatsiya	koeffitsiyentlari	natijaviy	omil	–	kam	ta’minlangan	aholi	soni	(lnY)	va	ta’sir	etuvchi	omillar	o‘rtasida	turli	
xil bog‘lanishlar mavjudligini ko‘rsatmoqda.

Demak,	kam	ta’minlangan	aholi	soni	(lnY)	va	aholi	daromadlari	(lnX1)	o‘rtasida	bog‘lanish	zichligi	-0,5043	
ga	teng.	Bu	esa	kam	ta’minlangan	aholi	soni	(lnY)	va	aholi	daromadlari	(lnX1)	o‘rtasida	o‘rtacha	teskari	bog‘la-

Snish	mavjudligini	ko‘rsatmoqda.	Kam	ta’minlangan	aholi	soni	(lnY)	va	pensionerlar	soni	(lnX2)	o‘rtasida	bog‘la-

nish zichligi 0,7086 ga teng. Ushbu holat ham mazkur ikki omil o‘rtasida yuqori bog‘lanish mavjudligini ko‘rsat-
moqda.	Kam	ta’minlangan	aholi	soni	(lnY)	va	nafaqa	oluvchilar	soni	(lnX3)	o‘rtasida	ham	o‘rtacha	bog‘lanish	
mavjud	ekan,	ya’ni	ular	orasida	xususiy	korrelyatsiya	koeffitsiyenti	0,6050	ga	teng.	Kam	ta’minlangan	aholi	soni	
(lnY)	va	 iste’mol	savatchasi	qiymati	 (lnX4)	o‘rtasida	o‘rtacha	bog‘lanish	mavjud,	chunki	hisoblangan	xususiy	
korrelyatsiya	koeffitsiyenti	0,5295	ga	teng.

Bundan	tashqari	2-javdalda	ta’sir	etuvchi	omillar	o‘rtasida	juft	korrelyatsiya	koeffitsiyentlari	ham	keltirilgan.	
Ushbu	koeffitsiyentlar	orqali	omillar	o‘rtasida	multikollinearlik	aniqlanadi.	Agar	ta’sir	etuvchi	omillar	(Xi, Xj)	o‘rta-
sida	juft	korrelyatsiya	koeffitsiyentining	hisoblangan	qiymati	0,7	dan	katta	bo‘lsa,	omillar	o‘rtasida	multikolline-
ralik	mavjud	deyiladi.	Omillar	o‘rtasida	xususiy	va	juft	korrelyatsiya	koeffitsiyentlari	matritsasi	hisoblangan	2-jad-
valdan ko‘rish mumkinki, Andijon viloyatida kam ta’minlangan aholi soniga ta’sir etuvchi omillar o‘rtasida juft 
korrelyatsiya	koeffitsiyentining	hisoblangan	qiymati	0,7	dan	katta	emas	ekan.	Bu	esa	o‘z	navbatida	tanlangan	
barcha omillarni ko‘p omilli ekonometrik modelga kiritishga imkon beradi.

Shuningdek,	 2-jadvalda	 korrelyatsiya	 koeffitsiyentlarining	 ishonchligi	 va	 ehtimolligini	 aniqlash	 bo‘yicha	
koeffitsiyentlar	hisoblangan	(hisoblagan	korrelyatsiya	koeffitsiyentlarining	 tagida	 joylashgan	qatorlardagi	qiy-
matlar).	Har	bir	korrelyatsiya	koeffitsiyentining	pastki	qismida	uning	Styudentning	 t-mezoni	hisoblangan	qiy-
mati	va	ehtimolligi	(prob.)	keltirilgan.	Omillar	o‘rtasida	hisoblangan	ehtimollik	0,05	dan	katta	bo‘lmaslik	sharti	
qo‘yiladi.	Masalan,	 kam	 ta’minlangan	 aholi	 soni	 (lnY)	 va	 daromadlari	 (lnX1)	 o‘rtasida	 xususiy	 korrelyatsiya	
koeffitsiyenti	rln Y, ln X1 = –0,5043, t = 2,6766 va prob. = 0,0141 ga teng. Bu esa mazkur ikki omil o‘rtasida o‘rtacha 
bog‘lanish	borligini,	xususiy	korrelyatsiya	koeffitsiyenti	ishonchli	ekanligi	va	95	foiz	aniqlikda	ikki	omil	o‘rtasida	
teskari o‘rtacha bog‘lanish mavjudligini ko‘rsatadi.

X U L O S A  V A  T A K L I F L A R
Bir so‘z bilan aytganda, hukumatimiz tomonidan olg‘a surilayotgan chora-tadbirlar dasturi umumdavlat 

ahamiyatiga ega bo‘lgan juda katta va keng qamrovli tizim bo‘lib, uning amalga oshirilishi tadbirkorlikni keng 
rivojlantirish orqali mamlakatimiz ijtimoiy-iqtisodiy yuksalish darajasini yanada jadallashtirish imkoniyatini 
yaratadi. Bu esa, o‘z navbatida, kambag‘allikni keskin kamaytirish va yuz minglab yangi ish o‘rinlari yaratish 
hamda aholi turmush darajasini oshirish uchun mustahkam asos bo‘lib xizmat qiladi.

Kambag‘allikni qisqartirish bo‘yicha istiqboldagi ustuvor vazifalar iqtisodiyotni rivojlantirish, shu jumladan, 
kambag‘allikni qisqartirish va uzoq muddatli barqaror iqtisodiy o‘sish poydevorini yaratishdan iborat. 

Xususan, dehqonchilik bilan shug‘ullanish uchun yangi o‘zlashtirilgan, lalmi, foydalanilmayotgan yer may-
donlaridan har bir oilaga har yili o‘n sotixdan bir gektargacha yer ajratilishi;

●	 ajratilgan	yer	maydonlari	sug‘orish	tizimi	(artezian	quduqlar,	tomchilatib	sug‘orish	va	boshqalar)	hamda	
elektr energiyasi bilan ta’minlanishi;

●	 berilgan	yerlarni	o‘zlashtirish	uchun	 (yer	haydash,	urug‘-ko‘chat	xarid	qilish	va	boshqalar)	subsidiya	
ajratilishi belgilab berilgan.

● ishsiz, ijtimoiy himoyaga muhtoj fuqarolarga bandligini ta’minlash va moddiy ko‘mak berish maqsadida 
ajratilayotgan subsidiya, grant, nafaqa va boshqa to‘lovlardan foydalanish bo‘yicha fuqaroning majburi-
yatlari belgilab beriladi;

● fuqaroning ijtimoiy shartnoma bo‘yicha o‘z majburiyatlarini bajarish ustidan monitoring tizimi o‘rnatiladi 
va	davlatdan	yordam	olgan	fuqaroning	“shaxsiy	profili”	yaratiladi;

● ijtimoiy shartnoma bo‘yicha o‘z majburiyatlarini bajargan fuqarolarni rag‘batlantirish, bajarilmagan holat-
larda esa ularning ijtimoiy mas’uliyati belgilanadi;

● ijtimoiy shartnoma tizimi tajriba tariqasida sinovdan o‘tkazilib, natijalari bo‘yicha respublikaning barcha 
tuman	(shahar)larida	tatbiq	etiladi.

i.f.b.f.d. diss. avtoref. – T.TDIU. –2018. – 54 b.
3. Andijon viloyat hokimligi statistik ma’lumotlari.

